
Syria aser Jordan na
tsüngda arrtsü lapokogo

CM Vijay-i sorkar ITI 30 nung
electrical lab semzüktsü

NMC president-i doctor tem tajungba inyaktsü ayongzükHornbill Festival jakdang PAP agientsü rongshir
Kohima, October 28, 2026
(TYO): Nagaland Medical
Council president Dr. Puse
Liegise-i doctor tem dang
professional ethics alitsü aser
public-i temulung alemba
meraksatsü ayongzükogo.

Nagaland In-Service Doctors'
Association (NIDA) indang
annual conference & general
body meeting nung jembidang
Dr. Liegise-i abortion-related
practices, NPA, incentives for
prescribing medicines aser
payments for patient referrals
onük pezü atema tongti süa
jembi. Pa ya Health and Family
Welfare Department nung
Director lir.

Dr. Liegise-i "Ethical Practice;
Compassionate Care" omen
jembidang tim masüba abortion
maparen inyakba anentsü indang
nenshia ashi.

Sorkar doctor temi private
prac tice masütsü a tema
tenangzüktep agir  aser
aibelenra ozüng agi
merenshitsü akok aser  iba
nung a l lowance meyipa
agitsüba dena lir ta Dr Liegise-
isa NPA indang nenshia ashi.

Pharmaceutical companies-i
mozütem ajungkettsü atema
senotsü agütsüba ya tim masüba
inyakyim lir ta paisa ashi.

Dr Liegise-isa doctor tem
shirangertem maitsü mimbanga

Kohima, October 28, 2026
(TYO): Nagaland sorkari Centre
dang Hornbill Festival 2026
jakdang Protected Area Permit
(PAP) inyakyim agientsü
rongshir.

Mongulbar nikongdang
Campus Clash 2026 alidang
Tourism and Higher Education
Minister Temjen Imna Along-i
osangbener den jembidang pa
den külemi Chief Minister
Neiphiu Rio tenati Union Home
Minister Amit Shah den ajurutepa
iba onük lemsatepba ashi.

Union Home Minister-i Chief
Minister dang iba onük
asadangtsü aser tekaratiba nung
kechi inyaktsüar lemtettsü ta
osang agütsüogo ta Along-isa
ashi.

State sorkari bendanger
tourists ketdangsütsü koka lir.
Nagaland nung tourism sector
inloka aotsü atema permit ajunga
agientsü asüngdanger ta paisa
ashi.

Nagaland nung tourism ya
Hornbill Festival dak alia lir aser
state nung sobaliba, inyaksangshi
aser senmang balala aliba ajanga
küm piyong bendangertem arur.
PAP inyakyim agienba ajanga
tourist aruba nung yariteptsü,
investment ajungmesotsü,
shishilembatsü maongka angutsü
aser zünger mapa manguba
lanurtemi tourism dak sendakba
maparen inyaka otettsü ta
Minister Along-isa metetdaktsü.

Arunachal Pradesh arrtsülen
Chinese mitkartemi mapa inyakba
osangtem ajanga Nagaland nunga
kongshitsü asü masü ta

osangbeneri asüngdangdang
"Indian armed forces-i arrtsü dak
sendakba tayongzükbatem
kokteta lir aser PAP tebilemtsü
aser arrtsü onüktem ya
khenyongi balala lir" ta Minister
Along-i ashi.

Nagaland-i yimjung aser
terenlok atema tenangzükba agia
inyaker aser tourism ajanga
lanurtem asoshi mapa adoktsü
aser shishilembatsü lenmang
lapoktsütsü ta paisa ashi.

Anogo 10 nü Hornbill Festival
2026 atema state sorkari
December 1 nü President
Droupadi Murmu jaoktsü
sentong renemer ta Along-i ashi.

India nung mezüngbuba tribal
President Murmu-i Hornbill
Festival nung adentsü imlar ta
paisa shisem.

President Murmu-i Frontier
Nagaland Territorial Authority
(FNTA) Bill agizükba atema pelar
aser iba ya CM Rio-i eastern
Nagaland nung terenlok atema
bilemba ajanga inyaktetba mapa
ka lir ta Minister Along-isa
shisem.

Kisama nung Naga Heritage
Village nung morungs anepalutsü
atema kin teloktemi senotsü
teimba agütsütsü ashiba sorkari
süoki ia bilemer aser High Power
Committee ka ajanga iba ya
asadangtsü ta paisa metetdaktsü.

Kin teloktemi morungs
anepalutsü atema Rs 1.5 lakh
dang nungi teimba meshir.
Department of Tourism-i iba
onük atema inyaktsü aser
lenmangtem bushiteptsü ta
Along-isa ashi.

Mokokchung, 28th October
(TYO): Congress lenir Rahul
Gandhi-i anir Special Intensive
Revision (SIR) maparen dak
sentakba nung ochimashi inyakba
anema “Vote Bachao, Desh
Bachao” yimyim ayimoktsür
India linük ajunga nung lungkak
ait tenzükogo, aser iba maparen
asadangtsü atema pa Nagaland
tonga lir, ta AICC Observer for
‘Vote Bachao Desh Bachao’,
Pranav Shagotra-i osangbener
senden ka Mokokchung nung
akadang metetdaktsü.

Narendra Modi, Amit Shah,
aser Gyanesh Kumar (Chief
Election Commissioner of India)
parnok yagi nübur temeten
rakzüka bener aotsü aser vote
auyatsü asoshi SIR maparen ya
India lima inyaker aser ibaji
nüburtemi metetogo, ta pai ashi.

SIR maparen ajanga India lima
crore 13 dak tali nübur vote
katigo. Anungji, Rahul Gandhi-i
iba anema linük ajunga nung vote
kwi kati ibaji asadanga bushitsü
asoshi telok ka shima state,
district aser assembly
constituency shia nung

bushisüngdangba maparen ka
inyak tenzükogo, ta pai ashi.

Mokokchung district nung vote
ajak senteper  1,56,302 liasü. Saka
SIR maparen ajanga 7,900 kati-a lir.
Anungji, pei block, booth, district
aser assembly level-tem nung kanga
junga reprangshimtsüla, ta paisa
ayongzük.

Ganesh Kumar, ECI menden
nungi anendaktsütsü asoshi lenir
Rahul-i 12th Oct nü rally tulu
ayongzüka agi, iba nung nisung
lakh aika adenshia Delhi yimdong
masem sentep; iba lungkak aitbaji
anepdang nungi tenzükba
nikongdang tembang. Iba sülen
kodang parnok Supreme Court
atongdangbo electoral voter list
magütsütsü keno ka benoker liasü,
ta paisa tatalokba kar lemsatep.

Saka parnok nem magütsütsü
ta mapang talangka jembia aruba
voter list ji agütsütsü Supreme
Court-i tetuyuba agütsü. Anungji,
level balala nung nübur teyari agia
Rahul Gandhi, Mallikarjun
Kharge aser “Congress Party
tematiba tashi ajungai iba arok
nübur tongpang raratsü
telemtetba agiogo aser Ganesh

Kumar pei menden nungi
anentsür tepuokdak mayu tashi
iba rara ya maneni aotsü”, ta pai
metetdaktsü. Kechiyong “nübur
temeten ya Delhi nung mena alir
nisung ana-asemi anishidar aser
iba anishiba ya memelatsü. Iba
dak sentakba nung 1st Nov, 2026
nü Ramlila Maidan nung rally
kanga tulu ka akatsü aser yangji

NPCC Tir & Lok Sabha MP
S. Supongmeren Jamir-i
jembidang, Booth Level Agents
(BLAs) shilem ya kanga
tongtibang lir, kechiaser voters-
tem inokba/intokba ya electoral
revision process ajanga inyaker.
Mokokchung district nung kuli
balala ajanga vote 7000 dak tali
katiogo, ta angazüker. Aji oda,
commission-i tsüngtong oa
jangjashitsü (House-to-house
verification) atema mapang
lapokja lir, anungji, party tenzüker
ajaki iba mapa süoki ia agitsü
ayongzük. Voters shitak mali ta

SIR inyakyim ajanga Mokokchung district nunga vote 7,000 dak tali katia lir

asüba ya asenoki jangjashitsüla.
Commission-i tenüng agiinba
indang kuli kar shiogo, saka itemji
shitakba asü masü? jangjatsübaji
asenok mapa lir. BLAs aser party
nung inyakertemi yaritepa temsüa
aliba senso shia indang vote
temeten kümzüka ayutsü paisa
ajungshia liasü.

Modi sorkar kübok election
nung tim masüba mapa inyakba
atema onoki aiben ola adokogo.
Chichiba voter tem tenüng
agiinatokba aser iba inyakyim
ajanga linük ajungalen election
maparen nung kongshiogo.

Vote shiaji senti lir, anungji, chichiba voter
kata mezütoktsüla: S. Süpongmeren Jamir

Rahul Gandhi-i jembitsü”, ta pai
shiogo.

Rahul Gandhi, Mallikarjun
Kharge aser party indang high
command ajunga nüburtem den
noktaka lir. Rahul-i mapang
talangka nung osangberentem
den asemben pezüben tashi
senden amenba nenoki nguogo,
kuli tejangja den noksatem

amshia linük nung kechi yimya
meshidaki inyaker, iba indang
tejangja rateta shiogo. Anungji,
iba SIR ochimashi koba Modi,
Amit Shah aser Ganesh Kumar
nunger taginüba nung inyaker, iba
anema Rahul Gandhi-i rarar. Iba
rara matem tashi onoki Rahul
Gandhi den külemi tapubang ka
ser noktaktsü, ta paisa shisem.

Rahul Gandhi aser AICC tir den
tanga opposition lenirtemi anir e-
roll nungi tenüng agiiner aliba
voters nem ochi obendang
agütsütsü asoshi meranga
inyakdar. Nisung tenüng 13.47
crore dak tema linük nung
katitsüba, aser Nagaland nunga
lakh 1.57 shi intoktsüba osang lir.
Item tebilemtsü aser opposition-
i lungkak aitba ajanga iba ken o
tanaben temulung agüja ki ka
nungi ki kadi oa jangjashiba
maparen tenzükhitsüsa aküm, ta
paisa kuli kar dena ashi.

(Maneni tapak 2 nung...)

ayutsü, shirangertem temeten
akhümtsübutsü aser tejak
repranga anepalu masütsü
ayongzük.

Iba sentong nung Nagaland
Finance Commissioner Kesonyu
Yhome-i alakteta jaoker ka ama
shilem agi aser pai NIDA dang
doctors' service telatetbatem
jembiba dak alia inyaktsü aser
public healthcare tajungba
akümtsüba nung teyariteper reju
ka akümtsü ayongzük.

Iba sentong nungsa state
awardee Dr. Wobenthung Kithan
nem tenüngsang agütsü. Pa ya
Primary Health Centre (PHC)
Chukitong, Wokha district nung
Medical Officer lir.

Dimapur, October 28, 2026
(TYO):  Nagaland Governor
Nand Kishore Yadav-i October
28, 2026 nü Meluri district
semdangogo.

Meluri Deputy Commissioner,
Phuleshe K.Yepthomi, NCS-i
Governor Yadav pelashishia
agizük aser pai semdangba ya
Meluri District atema kanga
tongtipang ta ashi.

"Meluri District ya kanga
tongtipang tesem ka lir aser
Avakhung nungi Myanmar tsütsü
New Thematic Port tashi
lenmang tesentaktep tajungba
akümtsü nüngdaker. Iba ya
Pochury Hoho-ia shiogo" ta
NSDMA and Inland Waterways,
Z. Nyusietho Nyuthe-i ashi.

Iba ajanga arrtsü adena
shishilemba tajungba akümtsü,
rongsenketzüng amalitep alitsü aser

tesem renloktsü. Iba district ya
Myanmar den international
boundary anasa asünung inland
waterways aser power trade atema
lenmang sadema lir ta pai ashi.

Nagaland Governor Yadav-i
Meluri ya aika inyaktettsüba district
ka ta ashi. "Iba district nung ali
rongsen jenti lir, alima tobur tajung
aser Myanmar den international
boundary lir" ta pai ashi.

1958 nung Bench Court ka
amenokba sülen full-fledged
district ka kümogo. Myanmar
leni gari lenmang tajung yangluba
ajanga markets, essential services
tezübaba akümtsü aser
shishilembaba, tourism aser
rongsenketzüng maparen atema
lenmangtem lapoktsü ta
Governor Yadav-isa ashi.

Avakhung nung International
Trade Centre amenokba ajanga

cross-border trade ajungkettsü aser
India sorkar Act East Policy kübok
Southeast Asia den tesentaktep
akangshitsü ta paisa metetdaktsü.

Governor Yadav-isa sorkar
department tem dang rongdak
süa bilema aser mangdang yur
mapa inyaka aotsü ayongzük.
Paisa Meluri nung alirtem dang
district renlokba nung shilem
agitsü ayongzük.

Meluri ya Nagaland nung
district tanubosang lir aser model
border district ka akümtsü akok
ta Yadav-isa ashi.

Iba sentong nung National
Highways and Infrastructure
Development Corporation
Limited (NHIDCL), School
Education Department aser
Social Welfare Department
ajanga presentations balala sayua
liasü.

Governor Nand Kishore Yadav-i Meluri district semdang

Dimapur, Mongputeni/Oct.
28 (TYO): Nagaland Angh
Nand Kishore Yadav-i
November 28, 2026 nü Meluri
district semdangba mapang
district administration, heads of
department, village councils
aser tongtipang nisungtemi pa
Meluri Village Council Hall
nung agizüka liasü.

Yangji sentong tenzüka
National Song aser National
Anthem aten aser iba sülen
Deputy Commissioner, Meluri,
Phuleshe K. Yepthomi, NCS
ajanga pela agizükba o jembi.

Iba mapang Angh-i district
tasen semdangba asoshi pelaba
lemsatepa liasü.

Advisor,  NSDMA and
Inland Waterways, Z.
Nyusietho Nyuthe-i iba sentong
nung jembidang Meluri district
nung terenlok alitsü nükla
lemsatepa iba distr ict ya
tongtipang lir ta ashi. Pai
Avakhung nungi Myanmar
tsütsü New Thematic Port
sendakteptsü lenmang tajungba
akumtsü nüngdakba indang
shia liasü.

Iba lenmang tesendaktep
yangluba ajanga arütsü alema
shishilempaba ajungkettsü,
rongsenketzüng tashi aittsü
aser region nung terenlok alitsü,

ta pai ashi.
Advisor Nyuthe-isa district

nung inland waterways aser
power trade nunga nükla aliba
indang lemsatepa liasü.

Nagaland Angh Nand
Kishore Yadav-i district nung
terenlok mangdangtem
lemsatepa liasü. Meluri ya
mangdang tajung aliba district
ka lir, kong natural resources,
alima tebour  tajung aser
Myanmar den international
boundary tongtipang lir, ta pai
ashi. Pai iba district ya 1958
küm Bench Court ka ama
amenokba nungi district ka
akumba ya administrative aser
development tsütsü terenlok
akaba nung tongtipang alizüng
ka lir ta ashi.

Pai-a Myanmar tsütsü

lenmang tesendaktep tajung
alitsü tongtipang ta ashi aser
Avakhung nung International
Trade Centre dak nükla tajung
ajitetba lemsatepa liasü.

Angh-i Meluri indang ali
rongsen, tourism, aluyimba
nung rongsenketzüng
ajangzüktsü teimla aliba
indanga jembia liasü.

Pai education, healthcare,
tajemtsü tzü, electricity aser
digita l tesendaktep nung
temulung agütsütsü indanga
ashi.

Pai sorkar indang
department balala dang district
nung tongtipang maparen nung
rangloktsü ayongzük aser item
maparen nung shilem tajung
agitsü nüburtem dang
ajungmesoa liasü.

Iba sentong nung National
Highways and Infrastructure
Development Corporation
Limited (NHIDCL), School
Education Department aser
Social Welfare Department
ajanga district nung maparen
balala  inyakba indang
lemsatepa liasü.

Sentong tembanga Deputy
Commissioner, Meluri ajanga
melepzüng o jembi aser
National Song aser National
Anthem tena sentong tembang.

Nagaland Angh-i Meluri district semdang
Dimapur, Mongputeni/Oct.
28 (TYO): Rüzhükhrie GHSS,
Kohima nung October 27, 2026
nü mezüng buba Inter-
Government Colleges Band
Competition, Campus Clash
2026 ayongzüka liasü, koba
college azünger kaketshirtem
dak kentenba sempet tajungba
kumdaktsütsü aser ajungkettsü
nükjidong nung Department of
Higher Education, Government
of Nagaland ajanga ayongzüka
liasü.

Iba sentong nung chief host
ya Minister, Tourism and
Higher Education, Temjen Imna
Along liasü. Pai iba sentong
nung jembidang education ya
academics kisüng nung
metembanger ta ashi. Music ya
Naga nunger asoshi senmang ka
ama lir aser Naga nunger
kaketshir dak sempet aliba
amshia ken aser arts ajanga
linük aser alimai bilemba
jangjatsütsü imlar, ta ashi.

Pai kaketshirtem dang
academics aser music nung
temulung agütsütsü ayongzük
aser kentenba ya professional
ka ama agizüka pei
mulungsentsü aser sobaliba
yimyatem ajanga alima
koktettsü ayongzük aser sorkari
lanir tashi temeden aser terenlok
asoshi bendanga agütsür
inyaker ta ashi.

Minister Imna Along-isa
Campus Clash ya maneni alitsü
aser taruba küm asoshi
Department of Higher
Education ajanga tesem aser
mapang shiteta lemsateptsü ta
sangdong. Paisa Nagaland nung
aliba Government Colleges 17
nem taruba financial year
tashinung kentenba nung
amshiba hadir tem agüja
kaketshir nem ken yangluba
nung amshitettsü, ta ashi.

Addl. Secretary, HTE &
Director, Higher Education, V.

Lovitoly Sema, NCS ajanga pela
agizükba o jembidang, music ka
tetoktepba kisüng masü saka
kaketshir sempet benjongba lir,
ta ashi.

Ken ya Nagaland indang
sobaliba maitsü nung tongtipang
shilem ka lir, anungji iba sapang
ajanga lanirtem sempet
tajungba kumshitsü, temulung
ulushitsü aser yimya tajungtem
sübatsü imlar, ta lai ashi.

Tetushi tesemdanger
Commander of 6 Sector,
Dimapur, Brig. Mayank Singh
Jamwal-i jembidanga
Department of Higher
Education ajanga iba ama
sentong ayongzükba asoshi
tenüngsang agütsü aser ano
maneni Nagaland nung sempet
tajung peria aliba anitettsü
ayongzüka liasü.

Iba band competition nung
Nagaland tesem balala nungi
Government College 15 nungi
toktepa liasü. Tetendanger tem ya
Trance Effect tenzükdang
Temsujungba Jamir, pianist aser
cultural ambassador Bethel Tsuzu,
musician aser Tetseo Sisters
indang producer Mhaseve Tetseo
nungertem liasü. Iba sentong nung
tanir ya Vizosienuo Shüya liasü.

Guest band Divine
Connection-ia ken kar tena lokti
tzüratemdakja liasü.

Taküm iba tetoktepba nung
mezüngbuba, tanabuba aser
tasembuba jenjang ya Fazl Ali
College, Kohima Science
College aser Yingli Government
College temi ngua liasü. Best
Vocalist, Best Guitarist aser
Best Drummer sempet ya Fazl
Ali College ajanga angu aser
Best Bassist aser Best
Keyboardist sempet ya Kohima
Science College-i ngua liasü.

Sentong tembanga Deputy
Director, Higher Education, A.
Imtisenla Longkumer-i
melepzüng o jembi.

Rüzhükhrie GHSS Kohima nung
Campus Clash 2026 ayongzük

Longsa Meyur Longkumer kidongi Wb.Imkongmar  MLA & Advisor Minority Affair &
Sericulture nem tetushi agüja Chuba Ak Sütsüba mapang tangokba noksa

Mokokchung,Mongputeni/
October 28(TYO): Tanü
Longsa yimtak Longsa Meyur
Longkumer kidongi
Wb.Imkongmar  MLA &
Advisor Minority Affair &
Sericulture nem tetushi agüja
Chuba Ak Sütsüba  sentong
kanga dang mera ket keta
agiogo.

Mokokchung yim nungi
Longkumer chanu
Wb.Imkongmar Naga nunger
madak lenir süa yimsü asüba
nüngtem nung longsa nung
Longsa Meyur Longkumer
kidongi pa nem akhüm aser
tetushi agüja iba Chuba Aksü
benjong sentong ya tanü Longsa
nunger Meyur Longkumer
kidong dang masü saka Meyur
Longkumer kidong
anükapangtem aser
Mokokchung yim nungia
Longkumer  aser Longkumer
anükapangtem aika adenshia
iba sentong nung kuli sütepa
shilem agiogo.

Sentong nung MLA &

Advisor Minority Affair &
Sericulture Wb.Imkongmar-i
jembidang iba ama aksü akaba
ya Tsüngrem sentong ka lir
kechiaser iba ya aksü ya ajanga
meimchir tsüngda temeimtep
jungkai adoker, tanü Longsa
Meyur Longkumer kidongi kü
nem ak sütsübaya ni asoshi yimli
ulura, anungji iba ya  ajanga
asenok tsüngda ano temeim tali
akangshiogo aser iba ya teti
asoshi temeim nung tesendaktep
apu alaba asütsüta ashi.

Advisor Imkongmar-is tanü
Mokokchung Yim Longkumer
chanu ka den Longsa Meyur
Longkumer kidongi kidong ana
tsüngda ak sütepba ya onsara
dang mapa tajung ka apitetogo
aser iba ya ajanga Mokokchung
yim Longsa yim tsüngda ano tali
akangjungshiteper, aser iba ya
ajanga asen Ao kin meimtepa
aliba shisanger, Ao kin yamai
meimtepa lira Naga nunger
ajungtsü, Ao kin meimtepbaji
ngua Naga nungeri Aor tushitsü,
anungji asenok teti meimtepa

amaliteptsü asenok tangatetba
alitsüla ta ayongzüka jembi.

Sentong nung Tsüngrem
dang nungi lenisüba jazüka
Longsa Baptist Arogo Pastor
Rev.Supong-i sarasademer
kelen Wb.M.Jongpong Lkr
Tatar-i tarur pela agizüka
jembiba den Wb.Talichuba
Pongen Tatar,
Wb.Rongsenmongba jamir
T a t a r , W b . M e y u s u p o n g
Longkumer Tir Longsa Meyur
Kidong Telongjem
Mokokchung,Wb.Imonungba
Longkumer Tatar Mokokchung
Yim,Wb.L.Mapu Lkr Chairman
m o k o k c h u n g
Yim,Wb.I.Wapang Kichu Tatar
Mokokchung Yim aser
Wb.Alemwati Longkumer
Tatar parnokia shilem agia
jembiba aser Longsa Baptist
Arogo Secretary Wb.Alemwati
Longkumeri Tsüngrem nem
tenüngsang agüja sarasadema
tembangba den Wb.K.Akang
Tatar ketdangsüba nung
sentong agia liasü.

MLA & Advisor Wb.Imkongmar nem  Longsa
Meyur Longkumer kidongi Chuba Ak Sütsü

Nand Kishore Yadav

Election inyakyim ochishia
agitsü atema tebilemtsü ya
nüburtemi tali meteta kümogo.
Timtemer aliba voter tem nem
ochi obendang agütsütsü aser
election inyakyim ochishia
inyaktsü asoshi onoki rara arudar.
Election Commission telung
nunga tebilemtsü lemsatepogo,
aser züngsem asem rongnung
anadi Chief Election
Commissioner-i aiben telemtetba
agiba nung ashishitepba osang
tejangja lir. Item terenlokba ajanga
electoral system nung tindang
aser nübur mulung lemtet
nüngdakba sayur. NDA teloktep
nung shilem kar densema linük
nung nüburtemi election
inyakyim dak sentakba
tebilemtsü onük tali meteta
kümdar, ta paisa metetdaktsü.

E-roll nungi tenüng agiiner
aliba voter tem nem ochi
obendang magütsü tashi INDIA
bloc-i maneni lungkak aittsü.
Opposition teloktepi Oct 30 &
31 anogo nung Delhi nung
lungkak aitba sentong
ayongzüka agitsü, iba sülen Nov
1 nü tongtibang rally ji agitsü.
Tongtibang nükjidongji temsüa

alir voters shirnok tenüng
aibelena katia lir parnok e-roll
nung tanaben inoktsütsü atema
lir, ta pai metetdaktsü.

INDIA Bloc-i akangba onükji
-  Chief Election Commissioner
mapa nungi anentsüla aser
EVMs ya postal ballot system
agi melentsüla. Maneni takangba
kar agitsü akok aser itemji tang
lungkak aitba mapang
sangdongtsü imlar, ta paisa
shisem.

‘Ni asen party nung
inyakertem ajak dang temsüa
aliba voter shia nem ochi
obendang agütsütsü atema
lungjemer inyaktsü ayongzüker.
House-to-house inyakyim ya
kanga süoki ia agitsüla. Vote
shiaji senti lir. Anungji,
Mokokchung district nung
chichiba voter shinga mezütoki
temeten wazüka ayutsü asoshi
paisa ayongzük.

Sentong nung NPCC,
General Secretary aser
Mokokchung Distr ict In-
charge, Akuonuo Miachieo aser
Mokokchung District Congress
Committee (DCC) Tir, I. Temsü
Jamir nadia shilem agia jembi.

Vote shiaji senti lir... (TAPAK 1 NUNGI...)



TIR YIMYIM, DIMAPUR YANGTEPNÜ (THURSDAY) MONGPUTENI  (OCTOBER)  29,  2026 33INDIA OSANG

Centre-i sorkar tenzüker,
pensioner tem DA 3% ajungkettsüogo

Cyclone 'Arnab' ajanga Visakhapatnam nung süngtongtem laokdaktsüba aser ki o jen
raksatsüba noksa nung angur.

New Delhi, Mongputeni/
October 28 (Agencies):
Tamil Nadu chief minister C
Joseph Vijay-i Bodhbarnü
Schneider Electric India den
longjemer amenokba advanced
electrical laborator tem sorkar
ITI 30 nung semzüktsüogo. Item
lab tem ya sen crore 5.10
entoka yangluogo.

Guindy nung Government
ITI nungi item lab tem
semzüktsüogo aser iba ajanga
district 23 nung kümshia trainees
9,250 ajangzüktsü imlar, ta
sangdong ka ajanga
metetdaktsü.

Schneider Electric India aser
Directorate of Employment and
Training na tsüngda ano sorkar
Industrial Training Institutes 40
nung electrical laboratory tem
amenoktsü atema
tenangzüktepba ka yangluogo.
Item lab tem ya sen crore 6.80
entoka yanglutsü.

Vijay-i, electrician aser
wireman trade tem nung
züngoksema aliba kaketshirtem
nem training kit tem lemja liasü.

Kasa mapang nung CM-i,
59buba State-Level Skill
Competition 2026 nung takok
angur parnok 15 nem sempet
sen 25,000 indang cheque lemja

liasü.
Paisa, All India Trade Test

nung national first ranks anguba
kaketshir 60 nem tetushi agütsü
aser ashiba agi, taoba küm
Tamil Nadu nungi topper 40
aliba takümbo 60 jungogo aser
state indang national ranking
pezübuba nung aliba tanabubai
tuogo.

Iba den bendenloksema
Vijay-i, Tamil Nadu Public
Service Commission (TNPSC)
ajanga shimba junior training
officers 673 nem appointment
order agütsü.

Sentong magi tsüngda CM-
i, kaketshirtem skill project tem
aser turning, welding, hydraulics
& pneumatics, robotics,
advanced computer numerical
control (CNC) machining, aser
laser cutting amala modern
training facility tem asadang

Paisa, tenarong agi junga
mangashiba aser o junga
mejembitetba kaketshirtem
shirnok Guindy ITI nung fitter
trade training agidar parnok den
sensaksema liasü.

Maneni CM-i, Japan kübok
Ehime Nissan nung mapa
atema renema aliba
kaketshirtem nem tenüngsang
agüja liasü.

New Delhi, Mongputeni/
October 28 (Agencies):
Centre sorkari taküm July 1 nü
nungi tenzüka Dearness
Allowance (DA) aser Dearness
Relief (DR) shilem asem agi
ajungkettsüogo, ta Union
minister Ashwini Vaishnaw-i
Bodhbarnü ashi.

Centre sorkar kübok
inyakertem DA aser pensioner
tem atema DR ya parnok
indang basic pay mesüra
pension 60 per cent nungi 63
per cent-i ajungkettsüogo, ta
Vaishnaw-i ashi.

DA aser DR ajungketba
tetezü sorkar senbong nungi
kümshia sen crore 10,016 talila
entoktsü, ta pai ashiba den, iba
ajanga centre sorkar tenzüker
lakh 48 aser pensioner lakh 68
ajangzüktsü imlar, ta ashi. Oset
nung jenjang timba küma aoba
mapang parnok nem
anisüngzüka agütsütsü
nükjidong nung DA aser DR ya
ajungkettsüogo.

Tang DA aser DR

ajungkettsüba yagi 6th aser 5th
Central Pay Commission
(CPC) pay scales kübok
inyakertem indang DA rate-a
melenshitsü. 6th CPC kübok
alirtem DA ya parnok indang
basic pay 262 per cent nungi
269 per cent akümtsü, koba
percentage points tenet
ajungketba asütsü. 5th CPC
kübok alirtem allowance 483
per cent aliba nungi 497 per
cent akümtsü koba percentage
points 14 percent ajungketba
asütsü. Tang jenjang
melenshibatem ya July 1, 2026
nungi benoka inyaksangshitsü.

Cabinet-i tanga telemtetba
agiba nung ano PM Viksit
Gram Swaraj Yojana atema sen
crore 7,395 agütsütsü
agizükogo.

Sen crore 10,000 alang
Container  manufacturing
promotion scheme, sen crore
1,856 alang Khelo India Sports
Goods and Manufacturing
scheme nungera list nung
densema lir.

New Delhi,  Mongputeni/
October 28 (Agencies):
Madhya Pradesh nung Rajya
Sabha menden ka asoshi by-
election agitsü aliba atema
Bharatiya Janata  Par ty's
(BJP)-i Union minister
Hardeep Singh Puri shimogo.
Toba Union minister of state
for information and
broadcasting L Murugan-i
mapa toktsüba sülen iba
menden tazüng aküm.

By-election ya November
12 nü agitsü.

Uttar Pradesh nungi Rajya
Sabha MP ama Puri indang
term November  ita
tembangtsü.  Pa ya iba ita
tetenzüklen iba state nung

tanaben nominate masü aser
BJP-i Uttar Pradesh atema
nisung tasen ti shima liasü.

Taoba mapang Union
minister  of sta te ya 2030
kümang term tembangtsü liasü,
saka pai Union Council of
Ministers aser Rajya Sabha
naprongla toktsüogo.  Ato
Kilonser Narendra Modi dangi
yokba shiti nung Murugan-i
ashiba agi, pa Tamil Nadu
politics nung rangloker
inyakner.

Uttar Pradesh nungi Rajya
Sabha candidate 10 prongla ya
iba ita tetenzüklen tetokteper
meli-i takok nguatokogo.
Candidate 10 ya BJP nungi ti
aser Samajwadi Party nungi

ana liasü.
"Rajya Sabha atema

tetokteper 10 prongla
tetokteper  melei shimba
sangdongogo. October 10 nü
ya nomination agintsüba
tatembangbuba anogo liasü," ta
returning officer Ajit Kumar
Verma-i ashiba taoba mapang
HT-i metetdaktsür liasü.

BJP candidate ti rongnung
Dharampal Singh, Radhakant
Ojha, Prakash Pal, Vidyasagar
Sonkar, Gopi Krishna Pandey,
Priyanka Singh Rawat, Ram
Pratap Singh Chauhan aser
Shruti Gangwar nunger densema
lir aser SP candidate ana ya Ram
Gopal Yadav aser Dhanraj
Parimal Nathwani na lir.

Defence Minister Rajnath Singh aser US Secretary of War Pete Hegseth na Cebu, Philippines
nung ASEAN Defence Ministers' Meeting Plus (ADMM-Plus) grouping senden nung adenba
mapang ajurutepba noksa nung angur.

MP Rajya Sabha menden atema Hardeep Puri nominate süogo

CM Vijay-i sorkar ITI 30 nung
electrical lab semzüktsü

New Delhi, Mongputeni/
October 28 (Agencies):
Indian National Congress-i
Karnataka, Uttar Pradesh,
Bihar, aser Maharashtra nung
Legislative Council (MLC)
elections nung menden ka
danga makok. Parnok menden
28 nung toktepa liasü.

Tang menden ka danga
makokba ya party asoshi
tetsükdaktsü tulu ka asütsü, aser
talisa Karnataka nung parnoki
sorkar kümteter liaka meden ka
danga makok.

Karnataka nung National
Democratic Alliance (NDA)-i
menden pezüprongla koka liasü.
NDA nung ya Bharatiya Janata
Party (BJP) aser Janata Dal
(Secular) [JD(S)] na densema
lir. Bengaluru Teachers'
Constituency nung tang
tinyakdak aliba Congress MLC

Puttanna ya JD(S) candidate
AP Ranganath-i vote 908 agi
koka liasü.

North-East Teachers'
Constituency nung BJP MLC
Shashil G Namoshi-i Congress
nungi Sharanappa Mattur vote
3,297 agi akok.

South-East Graduates'
Constituency nung BJP
candidate K M Suresh-i vote
23,098 agi Congress nominee
Shashi Hulikunte Mutt kokogo.

West Graduates'
Constituency nung BJP MLC S
V Sankanur-i Congress
candidate Mohan Limbikai vote
9,323 agi koka pa menden
meyipa agiogo.

Vote ya Electronic Voting
Machines (EVMs) melena
paper ballots amshia agütsüogo,
ibayongji opposition BJP-i
Congress nem telangzükba

agütsüogo, shirnoki voting
system meshidakba indang aija
arudar.

Bihar nung NDA menden 4,
Jan Suraaj 1, RJD 1 aser
Independent 1 ta kokogo.
Prashant Kishor-i tawa tentetba
Jan Suraaj Party indang
candidate Dr. Suresh Prasad
Rai-i Darbhanga Teachers'
constituency nung Congress
MLC Madan Mohan Jha vote
324 agi koka liasü.

Uttar Pradesh nung BJP-i
menden 6 dak tema aser SP-i
menden ana koka Congress
nem menden ka danga
mekokdaktsü. BJP-i Bareilly-
Moradabad Teachers' menden,
Lucknow Teachers'
constituency aser Meerut nung
Teachers' aser Graduates'
constituency anaprongla koka
tongtibang mendentem kokogo.

State 4 MLC election nung congress-i menden ka danga makok

Aridokba agi majungtsü

Iba Olemsabang nung lemsaba ken-o aser shisatsü ya iba ocet züluri
bilemba ken-o ama tazüngeri angateta agitsü mepishir

Nagaland nung Naga nungertemi tsümartem
Nagaland nung arua mapa inyakba anema kanga
jembir aser parnok odaktsütsü asoshi sentonga

yanglur aser ozünga agütsür, ajisüaka parnok aotsü
melen teimba-ang arur. Aji oda, Nagaland ya tsümartem
asoshibo mapa ngua inyakdak aser asenok asoshibo
Nagaland ya mapa mangu timtemba lima ka lir. Iba
tangtetbaji asenok dak ali tashi asenoki tsümartem
memeindoktettsü, kechiyong parnok ya asenoki
mulungba anema arua alir masü saka asenoki anir arur,
kechiyong asenok atema parnokji nüngdaker. Aji oda,
tang NSCN telok kati Nagaland nung nung dokan shishia
amener tsümartem ajak anogo semer nü tsüngda aotsüla
ta ozüng agütsüba osangji tetsübutsüka lir saka parnokji
maotsü, kechiyong parnoki mouner masü saka parnokji
melii asenoki dokan-a mementettsü aser aser khua
mebentettsü. Ibaji dang masü saka asenok asoshi mapa
tasakbo ajak parnoki inyaker. Item mapatemji asenoki
meinyaktet tashi asenoki parnokji aridokaka, anosa
asenoki parnokji anir arutsü. Ibayongji, Nagaland nung
tanga district-temji khen yutsür, Mokokchung district
indang bilemdangra, asenoki Mokokchung nungi
tsümartem odaktsütsü asoshi sentong tajung yanglua
inyakaka, tang tashi Mokokchung town nung dokan
amenertembo akhi ama tsümartem dang lir. Aji oda,
taoba hapta Durga Puja anogo nung dokan shibangba
tensa to reprangdangra, Mokokchung town-ji tenüng agi
asen yimti dang ashi, shitakba tashi aser rongsenbo
tsümartem ket nung dang lir. Kasaji, Dimapur aser Kohima
nunga Durga Puja aser Diwali mapang nung dang masü
saka hopta nung Hokolbar shia nashi shi achir tsümartem
tekülemi aoba mapangbo dokan teimbaka shibanger
angutsü. Asenoki tsümar ta asüdang, nashi shi
achirtemang ozüng alema arua alir amai bilemer, ajisüaka
kodang jungjunga bilemdangdir, asenok asoshibo
nashishi achir o machirtem na pronglaji kasa dang,
parnok ajakji tsümar aser parnokji asenok yarii aruba
masü saka asenok sen aazüktsü atema aruba lir. Shidi
asünungbo, nashishi achirtemiang , angati mesüaka,
asenok mapa inyaktsür, anungji parnoki meliibo asenok
melitettsü, kechiyong parnoki inyaktetba kisüjensü
mapaji asenoki mashi aser memetet saka nashishi
machirtemi inyakba dokan shishiba mapatemjibo
asenokia melamelaa angazüka inyaktettsü. Item ajakji
bilemdanga, ozüng agi aridoktsüba masü saka asenoki
inyakba ajanga asen lima nung parnoki inyaktsüba mapa
maka akümtsüsa, tamasa, parnok dang nungi asenoki
mapa inyak angazüktsüla. Tajung kaji, tangbo asenok
nisungia lungru amshia kiojen yangluba mapa inyakteter,
anungji tsümartem nübo aikabo menüngdaker aser ki
yangluba nung endokba senjia asen nisung keti aoer. Iba
amaji dokan amenba mapa nunga asen nisungi
angazüktsüsa, ozüngsa tsümartem aridoktsü memerangi
ozüngsa asen nisung kakabosa tsümartem dokan nung
yaritepa mendaktsütsü sentong yanglutsüla. Idangji dang
asen nisungia dokan amentsüba mapatem angazüktsü.
Asen lima nung mapa tapu balala inyaka alir tsümartem
ya tashiyim agi nungpoka aita alirtem masü, saka asenoki
jaokbatem lir, anungji kodang asen lima nung parnok
inyaktsü mapa maka kümdir, idangjibo odang liang ta
asüyonga malitsü. Iba tangatetba nung, tang nungi küm
ter tsüngda, tsümartem dang Nagaland nung liang ta
ashiyonga, mapa makaji oadokdi ta parnoksasa ashitsüsa
kisüjensüba , aluyimba mapatem nungi shir dokan
amenba mapatem ajak asen nisungi melena
inyaktettsüsa asenok renemtsüla.

JAYA JAKO KAR

~ I. Shilu Jamir, Dimapur, Purana Bazar

(Yashi adok nungi...)
21. Nü kinungbo teyi / tenu (Sister In-law) dang koma ajatsü?
Ans: Amo / Oja-tanutsü (Chongli) Amo / Avo-nuzavo (Mongsen)
22.  Pei kinungtsü teyi mesüra tenu kinungpo dang koma

ajatsü?
Ans: Küzüba.
23. Pei kinungbo tedi kinungtsü dangkoma ajatsü?
Ans: Oya / Oja -tanutsü / Amo (Chongli) mesüra Adi / Avo-

nuzavo/Amo (Mongsen)
24. Pei kinungtsü teti kinungtsü dang koma ajatsü?
Ans: Tenu / Amo / Oja-tanutsü (Chongli) mesüra Tenu / Amo /

Avo-nuzavo (Mongsen)
25. Neyi mesüra neno kinungpo dang koma ajatsü?
Ans: Oko / Anük (Chongli) mesüra Oko / Kumnak (Mongsen)

Relationship (Anük-Apang)
26. Nü jala kinungpo dang nai koma ajatsü?
Ans: Anük / Oko (Chongli) mesüra Kumnak / Ako (Mongsen)
27. Nü jabaso kinungtsü dang koma ajatsü?
Ans: Amo / Oja tanutsü (Chongli) mesüra Kumo (Mongsen)
28. Pei jala jabaso nungi sotetba jala jabaso dang koma ajatsü?
Ans: Semchir (Chongli) mesüra Kusemchar (Mongsen)
29. Ozükum kidong tebur dang koma ajar?
Ans: Chuba chanu / Atsüngsanger.
30. Ozükum kidong tetsür dang koma ajar?
Ans: Keranur.
31. Lemdor kidong tebur dang koma ajar?
Ans: Tensasanger
32. Lemdor kidong tetsür dang koma ajar?
Ans: Rongmanglar.
33. Jamir kidong tebur dang koma ajatsü?
Ans: Lenda-konger.
34. Jamir kidong tetsür dang koma ajar?
Ans: Jatilar.
35. Aier kidong tebur dang koma ajar?
Ans: Aichanger.
36. Aier kidong tetsür dang koma ajar?
Ans: Nokdilar / Aponglar.
37. Ochi kidong tebur dang koma ajar?
Ans: Süngyuchanger.
38. Ochi kidong tetsür dang koma ajar?
Ans: Süngyular.
39. Longkumer kidong tebur dang koma ajar?
Ans: Longjadongba.
40. Longkumer kidong tetsür dang koma ajar?
Ans: Longchalar.

Aor jaya jako kar. Iba jaya jako ya Kohima Mopungchuket Senso
Telungjem Hon Jubilee 2015 kaket nungi agizüka tanü putu
Lanurtem asoshi kanga tongtipang ta bilema adoktsür.



Ayimtenba langzüba
"Ni Ne dang ayimtendang, ni tekülemdak tsütsüi
kü teka mekangdang, kü mepishiba ola angang"

(T. Ken 28:2)
Tsüngrem tsüngdang ayimtena jepba Dawid-

i sarasadembaji temeshiba len liasü.
Tsüngremer telangzübaji Dawid-i agizük aser
iba temoatsüji par nüburtem den lemsatepba
liasü. Dawid-i ayimtena Tsüngrem dang pa
taküm kümzüktsü asoshi ajeb. Pai Lung ta aja,
koba tetezü teyari agütsüba tashi,  shirnoki
Tsüngrem bushir parnok nem Tsüngremi
agütsür. Tamajungertem, tekülaktem,
ochimashirtem aser tsükchirtem asoshibo
timtem alitsü. Kechiaser Tsüngrem o bendangba
anogo nungji tamajunger tebilembaji ochishiba
aser nüchi tia yimsüsüba agi metentsü.

Dawid-i telangzüba anguba ajanga Tsüngrem
nem tetushi agütsü aser ibaji pai ajangshia
aruba nungi adok. "Tashi" aser "Jong" tetezü
teyakyak aser nokdangba koba Tsüngrem tashi
ajanga lir. Ano "Kü mulungjang" tetezü, pai pa
mulungjang ajunga agi Tsüngrem dak amang
aser pa taküm rangben nungi tenüngsang
agütsü. Dawid-i pa temoatsü kisüng mayu saka
lemsa (t.7), "Kü tashi" ta asübaji "Nübur tashi
kümdaktsür" (t.8). Sannüker chuba shibai nübur
mulungjang ajunga aben, ibaji mesüka Israel
sannükertem dang pa aser nüburtem abentsü
ayongzüker. Tsüngremi asenokji pongrabangla
asenok-ia tangarji pongtettsüla, kechiba süra
ajakji Pa teben nung ajungita lir."

Tenlaki amakba sülen Jordan-i Syria nung telungpur amak

Hammoud yimtsüng nung October 23 nü Church of St George amakdang asürtem bilemteta
October 26, 2026 nü Israel occupied West Bank kübok Ramallah yimti nung aliba Greek Orthodox
Church of the Transfiguration nung Palestine nungertemi mang ayimba noksa ka yangi angur.

Amman, Mongputeni/Oct.
28 (Agencies): Taoba hopta
tekülem ki ka amakba dak
sendakba nung ketdangsür temi
nisung asem pur ghonda ishika
lir October 26 nü kidanger Syria
linük nung kiralongrar telok dak
amak, ta Jordan mitkari ashi.

Mitkari ashiba agi, par air
force jets temi kiralongrar aliba
tesem aika raksatsü aser tekülem
ki amakba nung sendaktepa aliba
telok indang züngsem aika tepset
aser yirutsü.

Syrian ketdangsür temia iba
mapang civilian tem asüba
indanga ashi, aser Daraa
province nung ketdangsür temi
ashiba agi, tanur asem aser
tetsür ka densema nisung trok
tepset. Syria indang civil
defence agency ajanga ajak agi
nisung tenet asüba ashi, Daraa
nung trok aser anasa Sweida
province nung ka.

October 23 nü Jordan south
tsütsü Karak governorate
kübok Hammoud yimtsüng
nung Greek Orthodox St
George's Church nung asüpila
sentong ka agiba mapang
prangbong bena alirtemi nisung
toku khaseta liasü.

Muslim nunger timba aliba
Jordan linük nung Khristanpur
aika Karak nungya lir. Jordan
nütsüng yongsük shilem ana aser
asem tsüngta Khristanpur lir.

Hombarnü Jordan indang
director of public security Major
General Abdullah al-Maaytah-i
temulung melemi nisung asem
pua aliba ya Hazza Zaidan
Mohammed, Meshal Zaidan
Mohammed aser Ahmad Sami
Hussein alitsü ta shia liasü.

Par asem rongnung ana
adianu aser parnok ya
kinungertem lir aser parnok ya
shinga maliba ki ka nung sapang,
kong parnoki ki shibanger
security forces dak injang
khaloktsü.

"Kiralongrar asemprong
yiru. Parnok mozü kidang anir
oa temang anepalutar," ta
Maaytah-i osangbener senden
ka nung ashi.

"Security aser sorkar tashi
ita aliba tesem ka ama linük
alitsü, aser tokteptsü metsübor
temi mokoktettsü ama Jordan
alitsü," ta Maaytah-i ashi.

Jordan ozüng kübok nisung
tepseter ya süngzü tekong nung
inoker alenseta südaktsür.

Par asem ket nungi nok-nü
aser injang aika rakzükogo, ta

Public Security Directorate
ajanga ashi.

Jordan indang King Abdullah
II-ia X post ka nung security
forces temi parnok tatem tashi
arishia ao, ta shia liasü.

"Kiralongrar tem temerenshi
mejenbutsü ta nangzüker, aser
Jordan nung telemsa
adokdaktsür tangatetba
tamajung alirtem nem tatok
magütsütsü," ta pai zülu.

Chuba yagi tekülem ki
amakdang yirur alirtem mozü
kidang semdanga liasü.

Lendong agütsür ajunga
Jordan nunger aser parnok ya
lendong agütsüba tesem anasa
yimtsüng nung ki ka nung jenoka
liasü, ta Interior Minister Mazen
al-Faraya-i osangbener dang
Hombarnü shia liasü.

"Bendanger den lungjemer

Alexandria, Mongputeni/
Oct. 28 (Agencies): Egypt
nung Muslim nunger masür
dang tashiyim agi Islamic
education sayuba aita Facebook
nung posts ka lemsatepba mechi
ketdangsür temi Coptic
Khristan ka tan ita apu aser ano
TikTok video ka mechi lanur
Copts trok pua aliba chioktsü
totuyuba agütsüogo.

Egyptian Security officers
temi October 5 nü arishi küm
41 tain Coptic engineer Sherif
Wagih Fahmi ya Alexandria
nung par kidang nungi pa indang
Facebook posts mechi pua
shidanga den osang
magitepdaktsüi yua lir, ta Coptic
Solidarity ajanga ashi. National
Security Agency nungi
ketdangsürtem ya iba anogo
nikongdang mitkar indang gari
ka nung Fahmi'er kidangi arua
par ki mita ao aser pa pua bener
ao, ta rights group ajanga ashi.

Tawa Fahmi-i Facebook
posts ka nung educational
policies aitsü, koba human rights
advocates aikati kanga
meshidak mesüra kin tila
Khristanpur tamajung kumtsüba
lir ta ashir, ta Coptic Solidarity
aser tanga lokti tentet temi ashir.

Fahmi ya kong pua yua aliar
mejangja. Pa ya Islam aitsü ta
ken o benoka lir saka okadak
nokdaktsü atema case number
agüja mali, ta Coptic Solidarity
ajanga ashi.

Egypt nung school azünger
tem pei mulungba tamangba
yimsü shimtsü shia lir. Theory
nungbo Khristan tanurtem
Islamic classes nung madentsüa
melar, saka iba ozüng ya aiben
senzüka yutsür aser Khristan
tanurtem Islamic education
angazükdaktsür. Arabic oshi
aser social studies classes
nunga Khristanpur dang Quran
ya primary text ama totuyuba
agütsür aser kaketshir nem
temulung nung yudaktsür aser
quranic verses tem
meyipzükdaktsür.

Egyptian textbooks kar
nungbo Khristanpur
mezüngmeshia lir mesüra
Muslim nunger masüba
kaketshirtem tamangba yimsü
den mapetba lir, ta Tahrir
Institute ajanga osang ka
agütsüba nung ashi.

"Education program nung
tanga tamangba yimsü indang
lesson, text mesüra tenüng

amshia mali, aser Egyptian
Khristan aser Yihuda nunger
puti otsü nung tejangja nübutem
mesüra Muslim nunger masüba
tamangba yimsü tsütsü sodi
anogotem indang shia mali," ta
human rights researcher Ishak
Ibrahim-i report nung ashi.

"Iba mapang Roman aser
Byzantine empires ajanga
yimsü asüdang Coptic arogo
temi shilem tulu gia liaka Coptic
puti otsüa mamshir mesüra
mezüngshir."

Egyptian sorkari Khristanpur
aser social media nung
Khristanpur anema inyakba
nung sorkari memetet ama
yutsüba tebilemtsü mapang
talangka nungi liyonga arudang
Fahmi samaba osang ya arur.

Ano pua alisang tamanger
Said Mansour Rezk Abdelrazek
indang ken o nung prosecutor
aser defense tem ken o
tajungba nung bushitepa
renemtsü asoshi November 3
tashi thinentsü Bodhbarnü
(October 21) telemtetba agia
liasü. Defense attorneys temi
November 3 nü parnoki
bushitetba tem bener arua
lemsateptsü, ta Coptic Solidarity
ajanga ashi.

Islam nungi temulung
meyiper arishi küm 30 tain
Abdelrazek ya Islam
mezüngmeshi, nüburtem
mangatettep adokdaktsü, osang
tiazü prokshi aser nokdanga
aliba kiralongrar telok nung aden

ta aija lir, konba nung aitsüra
tasüba agi merenshitsü.
Amnesty International densema
human rights telok aikati
Abdelrazek ya temulung
meyipba aser pa indang
national identification card nung
tamangba yimsü melentsü
merangba asoshi temerenshi ka
ama tiazü nung ken o benok ta
ashir.

Fahmi ama Abdelrazek ya
social media nung teyakyak
liasü. Tang tesüsa pa apuba ya
July 15, 2025 nü liasü.

Ano tan ita arishi küm 17
tanur ka densema Coptic tebur
trok-i movie ka nung Muslim
nunger telok kati sarasademtsü
merangba scene ka chilo aiba
video TikTok nung prokshiba
sülen apu.

Par trok ya Samalout, Minya
Governorate kübok Taha Al-
Aamida yimtsüng nungi lir, aser
yimdaklir temi police nem iba
video indang osang agütsüba
sülen online nung amokmerena
tenzük aser October 6 nü apu.

Mezüng asüngdangyaba
sülen judge kati Copts trok pua
aliba anogo atsülangtsü.
Supreme State Security
Prosecution ajanga parnok
tarutsü nung court nung ken o
jembiba atadang bail medeni
chioktsü totuyuba agütsü, koba
tang soita lir, ta Egyptian
Initiative for Personal Rights
ajanga October 26 nü ashi.

(Maneni tapak 7 nung...)

Egypt nung Khristanpur ka shinga dena osang magiteti yua lir

inyakba mesüra bendanger den
osangtsüsang agitepba
mesayur," ta pai ashi.

Jordan nung tekülem kidang
lendong agütsüba ya kanga
ajema lir. 2016 küm Karak nung
security centre aser police
patrols nung tenük yoker
amakdang nisung ter asü.

Tekülem amakdang asür
atema linük nung asemnü mang
ayimtsü, sorkar aser nüburtemi
amshiba tesemtem nung nisan
tum ka atsüzüktsü October 23
nü Ato Kilonser Jafar Hassan-i
totuyuba agüja liasü.

Asürtem nisung toku
rongnungi par ti Deobarnü
tekülem ki anasa asüpila
sentong agia remogo.

Nisung toku buba
Mogammed al-Qasous ya south
Amman nung Hombarnü arem.

Coptic Khristan Sherif
Wagih Fahmi ya Facebook
post ka mechi October 5,
2026 nü apu.

AO OSHI ANGAZÜKDAK:
TANÜ ANGAZÜKTSÜBA OJANG

Petdakshitak

(n) meinprong, tenokdangtsü (hindrance)

* Petdakshitak kecha melii küm tembanga arur.

Pepzü

(v) tipmatem arakzüba (restless)

* Tanurtem kimai onü marem pepzü.

NAI-A YA METETTER

TIPLEN

1. Inyaker ajangtetba - (3)

3. Bangsemo adokdak - (5)

6. Shitak mesüi inyak - (7)

7. Ya mimong nung angur - (3)

9. Reprangzük - (4)

10. Tasola - (5)

11. S _ _ _ _ - (4)

13. Yagi ajak ashioktsür - (3)

15. Ki aokba oset - (7)

17. Ak shi nung inokba tasen - (5)

18. Ishika - (3)

LANGTSÜNGLEN

1. Meshidak - (3)

2. Tanaben soshir - (7)

3. Iba anogo - (4)

4. Meshi - (3)

5. Yagi mi tsükloker - (9)

6. Shi tapu ka - (9)

8. Yagi ayimer saka ozü masü - (3)

9. Ajokba shiruru  ka - (7)

12. Inyaktet - (4)

14. _ _ _ hi - (3)

16. Akümli nungi pilar - (3)

1 2 3 4 5

6 7

8 9

10

11

12

13 14 15 16

17 18

LANGTSÜNGLEN :
1. Majemi 2. Aji 3. Mangsa 4. Asa
5. Nokbang 6. An 7. Sang 8 Aka
10. Aya 14. Lijak 15. Neter
17. Entaka 18. Mamazü 21. Saro
22. Mam 23. Kor 25. Oya 27. Ak

TIPLEN :
1. Mamang 6. Asa 9. Ajaso 10. Anak
11. Jinak 12. Na 14. Langtem (Lang)
16. Meseni 19. Ina 20. Jetsa
22. Maka 24. Korua 26. Akora
28. Marok 29. Atsü

Guwahati, October 28, 2026
(Agencies): Hombar aonung
Guwahati kübok Hotel Bilas Inn
nung nisung pungu tepsetba
aser ka yiruba tatalokba atema
Guwahati Police
Commissionerate-i züngsem
trok agi akümba Special
Investigation Team (SIT)
tentetogo.

SIT-i iba hotel indang lease
& management atema
mangatettep ken o
bushisüngdangtsü.

October 26 aonung
Ghanakanta Gogoi-i hotel dak
sendakba tebilemtsütem atema
jembitepdang nisung trok dak
injang khaloktsü.

Iba hotel ya Ulubari nung lir

aser aonung 9:00 ako meta iba
lendong atalok. Osang
angashiba sülen police tesem
tonga aodang nisung pungu
reception area nung sür lia angu
aser ana lenmang nung yirur
liasü. Teyirur ka Gauhati
Medical College and Hospital
(GMCH) nung asü.

Tasürtem ya Bhudev Bharali
(65), Narayan Das (48), Helena
Bharali (58), lar jabaso
Debarshi Kashyap (39) aser
kinungtsü Rinika Kashyap (30)
nunger liasü. Hotel caretaker
Satyendra Pathak (43) kanga
mejungi yirur GMCH nung
anepaludar.

Lendong atalokba tesem
nung Criminal Investigation

Department (CID) aser
Forensic Science Laboratory
(FSL) teloktemi kulitem
bendenogo.

Züngsem trok agi akümba
SIT ya Joint Commissioner of
Police Ankur Jain, IPS lenisüba
kübok lir. Pa den külemi Deputy
Commissioner of Police
(Central) Shambhavi Mishra,
IPS; Deputy Commissioner of
Police (Crime) Debajit Nath,
APS; Additional Deputy
Commissioner of Police
(Central) Viku Achumi, IPS;
Paltan Bazar Police Station
Officer-in-Charge Inspector
Kuleshjyoti Bhuyan; aser Sub-
Inspector Abinash Das nunger
züngsema lir.

Shillong, October 28, 2026
(Agencies): Khasi Hills
Autonomous District Council
(KHADC)-i October 27 nü Rs
151-crore Shillong Peak
ropeway project maparen
anentsüogo.

Lisopur rejutem dang nungi
licensing asüba alema inyakba
aser mandatory clearances
maliba atema mapa
anentsüogo.

KHADC Chief Executive
Member Winston Tony
Lyngdoh-i anir teshimtet telok
kati mapa inyakba tesem
semdanga liasü aser idangji
mapatong inyaker KEC
International Ltd aser Tantia
Construction Ltd
ketdangsürtem den obang
meputep adokba sülen
shibangtsü.

Company anati KHADC
nungi mandatory trading licence
memeshi mapa tenzük. Ano
temelaba magii gari tulutem
senzür ta KHADC-i ashi.

Iba tesem nung traditional
administrative authority Hima
Mylliem dang nungi No
Objection Certificate (NOC)
maliba atema KHADC-isa
ashishitep.

"Ozü enforcement team-i
anaben tashi notice agütsütsü
atema aru aser operators nungi
tebang agi telangzüba
agütsüogo. Ajisüaka parnoki
local authorities akhüm
metsübui mapa tenzük" ta
Lyngdoh-i ashi.

Construction company-i
ozüngtem sülen manidakba aser

local traditional institutions
akhüm metsübuba atema onoki
mapa inyaktsüsa aküm ta paisa
ashi.

Ajisüaka, Meghalaya
Tourism Department-ibo
nüngdakba temelabatem
nguogo ta ashir.

Raid Laban Dorbar Shnong
nungi NOC meshiogo aser
mapatong metenzükdang lease
agreement ka agiogo ta
Department-i ashir. KHADC
nungi contractor indang trading
licence dang mangu lir ta
parnoki ashir.

Imphal, October 28, 2026
(Agencies): Central Reserve
Police Force (CRPF) Director
General Gyanendra Pratap
Singh-i October 27 nü Manipur
nung operational preparedness
meyipa reprangshiogo aser
ketdangsürtem o ground
commanders dang pei pei
telongtet nung tensa süngjema
ayutsü aser security agütsütsü

tetuyuba agütsüogo.
Imphal nung Group Centre

nung Gyanendra Pratap Singh
nem guard of honour agütsü
aser iba sülen pai ketdangsürtem
aser ground commanders den
senden amen.

Iba sülen Singh-i Assam
Rifles Director General Lt Gen
Vikas Lakhera den ajurutep
aser joint operational review

senden ka amen.
Iba senden nung forces

anaprong nungi tongti
ketdangsürtem aden aser inter-
force coordination
akangshitsü, security tensa
meyipa reprangshitsü aser
joint operational preparedness
tajungba akümtsü atema jembi
ta Assam Rifles-i
metetdaktsü.

Guwahati nung Hotel Bilas Inn tatalokba atema SIT tentet

KHADC-i Shillong Peak ropeway project mapa anentsür

CRPF DG-i Manipur security tensa meyipa reprangshi

Tamil Nadu nungi Chef Damu ta nüngtugu süa
aajar Chef K. Damodharan arishi küm 72 nung

lia October 25, 2026 nü alima nungi pilaogo.
Chef Damu-i "longest cooking marathon by an
individual" indang Guinness World Record ka

yangluteta lir.
December 21, 2010 anepdang 8:00 ako nungi

Chef Damu-i sorochiok tenzüka liasü aser
ghonda 24 ser minute 30 aser second 12 nung

pai chiyungtsü tapu balala 617 renemteta liasü.

Syria aser Jordan na tsüngda arrtsü lapokogo
Amman, Mongpurteni/
October 28 (Agencies):
Syria-i Jordan den arrtsü
lapoktsüogo aser Jordan-i
southern Syria  nung ISIL
(ISIS) tamendakdak amakba
linük ana senteper
bushisüngdangtsü.

Nassib crossing koba
ajanga Jordan aser Syria na
sendakteper iba crossing ya
Bodhbarn anepdang lapokogo,
aser  passenger aser
shishilemba dang amshiba
garitem senzü tenzükogo, ta
state news agency SANA-i
metetdaktsü.

Jordan-i Hombarnü anüng
ajanga southern Syria nung
ISIL pur  amendaka aliba
tesemtem amakba sülen iba
arrtsü ya mapang tatsüka
atema shibanga liasü. Jordan
kübok Karak yimti nung
Hokolbarnü Greek Orthodox
church ka amakba atema
telangzüba agüja iba tesem
amak ta Jordan military-i

sangdong ka ajanga
metetdaktsü.  Iba tenlaki
amakba ya ISIL puri parnoki
amak ta nangzükogo.

Jordan-i Syria kübok Deraa
aser Suwayda tem amakba
sülen nisung tenet tepset, kong
kibong ka nungi tanur asem
densema nisung pongu tepseta
liasü. Syria indang Ministry of
Emergency and Disaster
Management-i ashiba agi,
parnok indang team temi tesem
pezü maka liasü.

Linük ana yagisa item
tesemtem amakba sülen
tatalokba tem asadangtsü
asoshi security committee ka
tentettsü mulungtepogo, ta linük
ana diplomat tem phone ajanga
sensak asemba sülen linük
anaprongla foreign minister-i
metetdaktsü.

Jordanian Foreign Minister
Ayman Safadi-i Hombarnü
ashiba agi, itangitertemi osang
agütsüba sülen Jordan security
amokmerenba kiralongrartem

samatsütsü asoshi anüng
ajanga item tesemtem maka
liasü.

Safadi-isa, Syria Foreign
Minister Asaad al-Shaibani den
phone ajanga jembiba mapang
civilian tem asüba atema kanga
sasa bilemba lemsatepogo aser
Jordan-i Syria indang
sovereignty aser  stability
akhümtsübur ta shiogo.

Jordan-i ashiba agi, parnoki
Syria sorkar den angatettepa
item tesemtem amak, saka
Damascus-i ashiba agi parnok
nem kecha osang magütsü.

Iba tesem amakba
bushisüngdangba den
committee yagisa
kiralongrartemi amokmerenba
senteper telangzüba agütsütsü
asoshi itangitertem sendaktepa
inyaktsü asoshi jenjang agitsü.

Hokolbarnü tenlaki amakba
mapang nisung teku tepset aser
nisung 34 yiruja liasü. Ken o dak
sendakba nung Jordan security
force-i nisung asem puogo.

Egypt nung Khristanpur... (Tapak 5 nungi...)
Human rights telok aikati

parnok apuba ya menüngdak ta
ashir. Iba movie scene ya
ajizüka Egyptian fans, timba
Muslim nunger temi tangoker
internet nung meyirijang aiben
prokshi saka tesüiba mapang
iba ama mera agiba angazüka
mali.

Iba scene ya "Khalawis"
("Ready Or Not") nungi lir,
koba 2018 küm tangokba family
comedy ka lir aser ibai aibelena
arishi küm pongu tanur ka
apuba indang lir. Iba scene
nungya tepuokdak aliba Muslim
nunger telok kati sarasademtsü
merang saka parnoki junga
sarasadem mesüteter ta
angatet. Iba film ya state

censors ajanga agizükogo aser
Egypt nung satellite television
nung mapang shia sayur.

Lanurtemi Islamic
saradadem atala ta sorkari aitsü
aser parnoki tamangba yimsü
mezüngmeshi ta ken o benok.
Parnok mapudang lanirtem yagi
video ta indoka tatok meshi.
Yimtsüng nung tensa
ajemdaktsütsü mechi yangji
aliba Coptic arogoi
akangjungshitepa senden ka
ayongzük saka takok mangu.

Open Doors ajanga alima
nung Khristanpur alitsü asoshi
linük tamajungtiba 50
asadangba 2026 World Watch
List nung Egypt ya jenjang 42
buba nung lir.

Veterinary Council of India
(Statutory Body of the Ministry of Fisheries, Animal Husbandry and

Dairying, Government of India)
'A' Wing, 2nd Floor, August Kranti Bhawan, Bhikaji Cama Place, New Delhi - 110066

Ph:011-26184149, Email:-vciinfo@nic.in

NÜBURTEM DANG SANGDONGER
Veterinary Council of India, New Delhi ya Department of Animal Husbandry and

Dairying, Ministry of Fisheries, Animal Husbandry and Dairying, Government of India
indang lir aser B.V.Sc. & A.H. degree course azüoktsü atema Indian Veterinary Council
Act, 1984 ajanga kumtet.

Anungji, B.V.Sc. & A.H. degree Course nung admission magidang Indian Veterinary
Council Act, 1984 and Rules & Regulations ozüng kübok veterinary college/institution
jangjatsü kaketshir, tsürabor, stakeholders aser nüburtem dang ayongzüker.

Admission fee magütsüdang mesüra original documents magütsüdang applicant
temi item ya meteta alitsüla: -
(i) College ya B.V.Sc. & A.H. degree course  sayutsü asoshi ozüng agi mela aliba ama

amenokba asü aser Central Government-i jangja lir asü masü.
(ii) Tapet academic session atema course agitsü College ya temelaba tejangja lir asü

masü.
(iii) College/institute ajanga address, website, criteria for admission to B.V.Sc. & A.H.

Course, admission process  densema details agüja alibatem tejangja asü masü.
Kaketshir, tsürabor, stakeholders aser nüburtem dang tapet osangtem official VCI

website www.vci.dahd.gov.in aser www.vci.admissions.nic.in nungi jangjatsü ayongzüker.

TONGPOK, LONGPOK, LONGJAKREP TELONGJEM
MUNGDANG SENDEN AJANGA

AYIMOKTSÜR
Wb. Lolenmayang, Molungkimong, pai züluba "AOLI LONGCHAR LIYONGA JAJABA LIPOK"

kaket (2022) nung Aoer Lipok aika raksaja aibelena zülua lir. Anungji Tongpok, Longpok,
Longjakrep Telongjem Mungdang ajanga tanü 22nd Oct. 2026 anogo nung iba kaket kukua
aitsür aser shibangtsür.

Kaket zülur aser shisaluyimertemi Aoer Lipok bushiba nung iba kaket amshia zülutsü
memelar ta metetdaktsür.

Külem tenzüker,

Guru.T. Bendang,
Tir,

Tongpok Semchir Pongen
Mungdang

Wb. Meyatoshi,
Tongti Zülur,

Tongpok Semchir Pongen
Mungdang

Wb. K. Nokmarenba,
 Tir,

 Longpok Semchir Telongjem
Mungdang

Wb. Imkongnungba Lkr,
Tongti Zülur,

Longpok Semchir Telongjem
Mungdang

Wb. Imolemba,
 Tir,

Longjakrep Semchir Telongjem
Mungdang.

Prof. Sangyu Yaden,
Tongti Zülur,

Longjakrep Semchir Telongjem
Mungdang

Urda, Mongputeni/Oct. 28
(Agencies): Spain nung kanga
kera jajaba train ana Bodhbarnü
tsüktepa nisung 68 asü, aser
tekumzüker temi train teraksa
nung ano maneni nisung
tasümang bushiba mapang lir.

Tejakdang lenmang nung
train ka anena aliba yong
'active red signal' liaka Renfe
train ya maneni aotsü temelaba
agütsüba sülen Madrid south
tsütsü iba lendong ya ajuru, ta
Spain indang transport
minister-i ashi.

Computer communications
nung tamakok aluba yong red
signal ya agütsü, koba ajanga
pasasa traffic anener, aser
protocol nung aibelena Renfe
train atemloktsü asoshi
aibelena telemtetba agi, ta
Oscar Puente-i Madrid nung
osangbener dang ashi.

Train lenmang ajungketer

alidak ambulances, funeral
home vans aser helicopters tem
anena liasü, kong yin süksar
merepshia liasü aser carriages
asem lenmang nungi lungzüka
lua liasü.

Nisung kar  azü agi
yimbanger, kar yiruba sübu
aleper aser kar suitcases bener
passenger tem nem volunteers
temi tzü agüja liasü.

Castilla-La Mancha indang
regional sorkar tekolakbai
nisung asüba 68 jungogo aser
rescue workers temi ano
maneni reprangtar ta ashi.

January ita kasa operators
indang high-speed trains ana
kasa line nung tsüktepa nisung
46 asüba sülen tang iba lendong
ya ataloker.

Iba lendong nung Cordoba
province kübok Adamuz anasa
train ka lenmang alema oa
aruya aliba train ka dak oa

azük.
Infrastructure manager

Adif ajanga signal meshidakba
mechi private consortium Iryo
ajanga ketdangsüba train dang
Toledo anasa anentsü totuyuba
agütsü, ta  nisung kati
Bodhbarnü lendong indang
rasaa ashi.

Iba mapang Renfe meyong
train ka kanga kera arua anena
aliba train nung atsük aser train
anaprong nungi carriages aika
lenmang alema ao, ta ashi.

Renfe yagia sangdong ka
nung, par train maneni jajatsü
temelaba agütsüba sülen kechi
kuli ajangar memetet saka
anena aliba Iryo train nung oa
atsük, ta ashi.

Castilla-La Mancha region
odongtar  Esther  Padilla-i
ashiba agi, Iryo train nung
nisung 147 liasü aser Renfe
train nung nisung 397 liasü.

Spain nung train ana tsüktep, nisung 68 asü

mailto:Email:-vciinfo@nic.in
http://www.vci.admissions.nic.in

"Ali rongsen agi nisung ka mulung
yimjung metoktsütettsü."

B I L E M D A N G A N G

2buba G. Rio Memorial Volleyball
trophy nung team 16 tokteptsü

173 BN CRPF-i ayongzüka Dimapur Half Marathon asemogo

Dimapur, Mongputeni/
October 28 (TYO): Central
Reserve Police Force (CRPF)
173rd Battalion aser Sports
Authority of India (SAI) na
longjemer SPANDAN
inyakyim kübok "Sports for
Peace and Development
Across Nations," omen nung
ajemdaker October 28 nü Agri

Expo, 4th Mile, Chumoukedima
nung Dimapur Half Marathon
2026 asemogo.

Ajak senteper iba
asemtepba nung tebur 1,235
aser tetsür 615-i shilem agi, aser
iba ajanga fitness aser saisabong
atema nüburtem tejangraba tali
akümba sayur.

Sempet alemba sentong

nung o jembiba mapang tongti
o jembir Chümoukedima Deputy
Commissioner, Polan John,
NCS-i lanurtem tejangraba tulu
asoshi tenüngsang agütsü aser
parnok ya Nagaland mulungja
lir ta ashi.

DC-isa, fitness, discipline
ajungkettsü aser lanurtem nem
shilem agidaktsütsü atema

saisabong sentong balala
ayongzüba atema 173rd
Battalion CRPF dang kanga
pelaba lemsatep.

SPANDAN inyakyim
kübok CRPF aser Sports
Authority of India na longjemer
inyakba atema tenüngsang
agütsüba den pai, saisabong
ajungkettsü aser lokti yongtsü
nung tesendaktep akangshitsü
atema longjemer inyakba yagi
tongtibang shilem agir ta ashi.

Teburtem asemtepba ya
Nahtei N Wangnao-i akok aser
tetsürtem asemtepba Pratima
Verma-i koka liasü.

Tetsür aser tebur naprongla
asemtepba nung temaba

jenjang nung tembangba
asayar asemsem nem senpet
den kuli kaket tajung agüja
liasü.

Iba asayamung ajanga
physical fitness, discipline,
telongjem aser yimjung nung
alitsü atema saisabongi
tongtibang shilem agiba sayur,
aser kasa mapang nung iba
ajanga security force tem aser
nüburtem yongtsü nung
tangatettep tajungba
kümdaktsür. Saisabong nung
shilem agitsü aser saisabong ya
yimjung aser terenlok atema
lenmang ka ama ajungkettsü
merangba nung iba asayamung
ya-a shilem ka lir.

Kohima, Mongputeni/
October 28 (TYO):
13buba Kohima Open
Tournament nung shilem ka
ama 2buba G. Rio Memorial
Volleyball Trophy October
29 nü nungi tenzüka
Khuochiezie (Kohima Local
Ground) nung asayatsü.
Asaya ya tetsür aser tebur
naprongla atema asütsü,
koba Kohima District
Volleyball Association
(KDVA) tawabangba
kübok asayatsü.

Ajak senteper team 16
iba anogo asem asayatsü
aliba asayamung nung
shilem agitsü jangjaogo.
Asayamung ya October 31
nü tembangtsü.

Tebur team tem
rongnung Mezoma Youth
Organization, ACSP Brothers
Kohima, Michazou Junior
Mima, VM Spikers, Fussion
Spikers Sakhabama,
Kiruphema Youth
Organization- B, MH 10
Kohima,  Kiruphema Youth
Organization- A, Zenith Kezo
Town, Urra Uvie Khonoma
aser President team Kohima
densema lir.

Tetsür team tem ya
MADFA, SASA, ACSP
Sisters Kohima, United
Sister Zhadima aser Mez &
Co alitsü.

October 19 nü
asayamung lapokba sentong
nung MLA Dr. Tseilhutuo
Rhutso alakteta jaoker
asütsü.

Asayamung lapokba
sentong ya Vizosienuo
Shüya lenisüba nung agitsü
aser KDVA tir Mhalelhou
Mere-i tir o jembitsü.

KDVA technical
secretary Vilesü Mekro-i
ketdangsüa team tem
tenangzüktepba agitsü.

October 31 nü
asayamung shibangba
sentong nung Director,
Department of Youth
Resources & Sports
Kethosituo Sekhose tetushi
tejaoker asütsü.

Teburtem tetoktepba
akoker nem senpet sen lakh
1.50, runner- up nem 80,000
aser semifinal nung tamakok
anguba team ana nem
senpet sen 20,000 agütsütsü.

Tetsürtem asaya akoker
nem senpet sen 80,000,
runner- up nem 50,000 aser
semifinal nung tamakok
anguba team ana nem
senpet sen 15,000 agütsütsü.

Maneni asayamung nung
best spiker aser best setter
award agütsütsü. Tetsür
aser tebur naprongla asaya
jurila sempet angur nem
senpet sen 5000 agütsütsü.

LISOPUR AJAK DANGI FINANCIAL SERVICE
TEM ANASABAI BENER ARUTSÜR

PMJJBY, PMSBY aser APY
kübok Züngoksemtsüba
PMJJBY & PMSBY nung
AADHAAR SEEDING
KCC & PMFBY applications
atema Sourcing
Tang lapoka aliba PMJDY & other
savings account tem atema RE-KYC

Pending aliba account tem
GENERATE C-KYC ID
PMJDY ACCOUNTS
inyaksangshi mesüi alibatem
inyaksangshi tenzükdaktsütsüba

UPDATING NOMINATIONS

AWARENESS SESSIONS

Mebushi aliba deposits tem
bentettsü atema application

mailto:tiryimyim@gmail.com

